
hanumanmantraprayogavidhiH

హనుమన్మన్త్రప్రయోగవిధిః   అథవా హనుమత్పటలః

(మన్త్రమహోదధితః )
అథోచ్యన్తే హనుమతో మన్త్రాఃసర్వేష్టసిద్ధయే    ।
ఇన్ద్రస్వరేన్దుసంయుక్తో   వరాహోహసఫాగ్నయః ॥ ౧॥
హౌం, హ్ స్ ఫ్ ర్ ఏం = హ్స్ఫ్రేం
ఝిణ్టీశబిన్దుసంయుక్తాద్వితీయం   బీజమీరితమ్ ।
గదీ (ఖ)పాన్తాగ్నిరుద్రేన్దుసంయుతః   స్యాత్తృతీయకమ్ ॥౨॥
(ఖ్, ఫ్, ర్, ఏం = ఖ్ఫ్రేం)
హసరాసముచన్ద్రేఢ్యాశ్చతుర్థం   హసఖాఃఫరాః ।
(హ్ స్ ర్ ఓం = హ్స్రౌం) (హ్ స్ ఖ్ ఫ్ ర్ ఏం = హస్ఖ్ఫ్రేం )
శివేన్ద్వాఢ్యాఃపఞ్చమః  స్యాద్ధసౌమబిన్దుగౌపరమ్   ॥ ౩॥
(హ్ స్ = హ్సౌం)
ఙేయుతో హనుమాన్హార్దం   (నమః)మన్త్రోఽయం  ద్వాదశాక్షరః
౧.హౌం హృదయాయ నమః ।౨.హ్స్ఫ్రేం శిరసే స్వాహా ।
౩. ఖ్ఫ్రేం శిఖాయై వషట్ । ౪.హ్స్త్రౌం  కవచాయహుం ।
౫.హ్స్ఖ్ఫ్రేం  నేత్రత్రయాయ   వౌషట్ ।హ్సైం  అస్త్రాయ  ఫట్ ।
హనుమతే నమః ॥
రామచన్ద్రో  మునిశ్చాస్య జగతీఛన్ద ఈరితమ్ ॥
హనుమాన్దేవతా  బీజం షష్ఠం  శక్తిద్వితీయకమ్  ।
షడ్బీజైరఙ్గషట్కం   స్యాన్మూర్ధ్ని  భాలే దృశోర్ముఖే ॥ ౫॥
కణ్ఠే చ బాహుద్వితయే హృది కుక్షౌ చ నాభితః ।
లిఙ్గే జానుద్వయే చైవ  మన్త్రవర్ణాన్క్రమాన్న్యసేత్   ॥౬॥
షడ్బీజాని పదద్వన్ద్వే  భాలే చైవ  ముఖే హృది ।
నాభావూర్వోర్జఙ్ఘయోశ్చ   పాదయోర్విన్యసేత్క్రమాత్ ॥ ౭॥

బాలార్కాయుతతేజసం త్రిభువనప్రక్షోభకం   సున్దరం
సుగ్రీవాదిసమస్తవానరగణైః   సంసేవ్యపాదామ్బుజమ్ ।
నాదేనైవ  సమస్తరాక్షసగణాన్సన్త్రాసయన్తం  ప్రభుం
శ్రీమద్రామపదామ్బుజస్మృతిరతం   ధ్యాయామి వాతాత్మజమ్ ॥౮॥
ఏవం ధ్యాత్వా జపేదర్కసహస్రం  జితమానసః ।
దశాంశం జుహుయాద్ వ్రీహీన్పయోదధ్యాజ్యసంయుతాన్  ॥౯॥
కేసరేష్వఙ్గపూజా  స్యాద్దలేష్వన్యాంస్తదాహ్వయన్  ॥ ౧౦॥
రామభక్తో మహాతేజా కపిరాజో మహాబలః ।
ద్రోణాద్రిహారకో   మేరుపీఠకార్చనకారకః ॥ ౧౧॥
దక్షిణాశాభాస్కరశ్చ సర్వవిఘ్ననివారకః ।
ఏవం నామాని సమ్పూజ్య దలాగ్రేషు  చ వానరాన్ ॥ ౧౨॥
సుగ్రీవమఙ్గదం   నీలం జామ్బవన్తం నలం తథా ।
సుషేణం ద్వివిదం మైన్దం   పూజయేద్దిక్పతీనపి  ॥ ౧౩॥
ఏవం సిద్ధే మనౌ మన్త్రీ స్వపరేష్టం  ప్రసాధయేత్  ।
కదలీబీజపూరామ్రఫలైర్హుత్వా    సహస్రకమ్  ॥ ౧౪॥
ద్వావింశతిబ్రహ్మచారివిప్రాన్సమ్భోజయేదథ   ।
ఏవం కృతే మహాభూతవిషచౌరాద్యుపద్రవాః  ॥ ౧౫॥
నశ్యన్తి  క్షణమాత్రేణ  విద్వేషిగ్రహదానవాః  ।
అష్టోత్తరశతం   వారి మన్త్రితం  విషనాశనమ్ ॥ ౧౬॥
రాత్రౌ నవశతం మన్త్రం  జపేద్దశదినావధి  ।
యోనరస్తస్య నశ్యన్తి  రాజశత్రూత్థభీతయః   ॥ ౧౭॥
అభిచారోత్థభూతోత్థజ్వరే   తన్మన్త్రితైర్జలైః     ।
భస్మభిః సలిలైర్వాపి  తాడయేజ్జ్వరిణః  క్రుధా  ॥ ౧౮॥
దినత్రయాజ్జ్వరాన్ముక్తః   స సుఖం లభతే నరః ।
తన్మన్త్రితౌషధం  జగ్ధ్వా  నీరోగో జాయతే ధ్రువమ్  ॥ ౧౯॥
తన్మన్త్రితం  పయః పీత్వాయోద్ధుం  గచ్ఛేన్మనుం జపన్ ।
తజ్జప్తభస్మలిప్తాఙ్గః    శస్త్రసఙ్ఘైర్న   బాధ్యతే ॥౨౦॥

శస్త్రక్షతం  వ్రణః  శోఫో లతాస్ఫోటోఽపి భస్మనా ।
త్రిర్మన్త్రితేన   సంస్పృష్టాః  శుష్యన్త్యచిరతో నృణామ్ ॥౨౧॥
వశ్యాదిప్రయోగాః  -
సూర్యాస్తమయమారభ్య జపేత్సూర్యోదయావధి ।
కీలకం భస్మ చాదాయ సప్తాహావధి సంయతః ॥౨౨॥
నిఖనేద్భస్మకీలౌ తౌ విద్విషాం ద్వార్యలక్షితమ్ ।
విద్వేషం మిథ ఆపన్నాః పలాయన్తేఽరయోఽచిరాత్ ॥౨౩॥
అభిమన్త్రితభస్మామ్బుదేహచన్దనసంయుతమ్   ।
ఖాద్యాదియోజితం యస్మై  దీయతే స చ దాసవత్ ॥
క్రూరాశ్చ  జన్తవోఽనేన భవన్తి విధినా వశాః ।
ఈశానదిక్స్థమూలేన  భూతాఙ్కుశతరోః శుభామ్ ॥౨౫॥
అఙ్గుష్ఠమాత్రాం    ప్రతిమాం  ప్రవిధాయ  హనూమతః ।
ప్రాణసంస్థాపనం   కృత్వా సిన్దూరైః   పరిపూజ్య చ ॥౨౬॥
గృహస్యాభిముఖే ద్వారే నిఖనేన్మన్త్రముచ్చరన్  ।
భూతాభిచారచౌరాగ్నివిషరోగనృపోద్భవాః ॥౨౭॥
సఞ్జాయన్తే  గృహే తస్మిన్న కదాచిదుపద్రవాః  ।
ప్రత్యహం  ధనపుత్రాద్యైరేధతే   తద్గృహం  చిరమ్ ॥౨౮॥
నిశి శ్మశానభూమిస్థో భస్మనా మృత్స్నయాపి వా ।
శత్రోః  ప్రతికృతిం  కృత్వా హృది నామ సమాలిఖేత్ ॥౨౯॥
కృతప్రాణప్రతిష్ఠాం    తాం భిన్ద్యాచ్ఛస్త్రైర్మనుం   జపన్ ।
మన్త్రాన్తే   ప్రోచ్చరేచ్ఛత్రోర్నామ   ఛిన్ధి చ భిన్ధి చ ॥ ౩౦॥
మారయేతి చ తస్యాన్తే దన్తైరోష్ఠం   నిపీడ్య చ ।
పాణ్యోస్తలే ప్రపీడ్యాత్ర  త్యక్త్వా తాం సదనం వ్రజేత్  ॥ ౩౧॥
ఏవం సప్తదినం కుర్వన్హన్యాచ్ఛత్రుం   శివావితమ్ ।
అర్ధచన్ద్రాకృతే   కుణ్డే స్థణ్డిలే   వా హుతం చరేత్ ॥ ౩౨॥
ముక్తకేశః శ్మశానస్థే లవణరాజికాయుతైః  ।
ఉన్మత్తఫలపుష్పైశ్చ  నఖరోమవిషైరపి  ॥ ౩౩॥

కాకకౌశికగృధ్రాణాం  పక్షైః శ్లేష్మాతకాక్షజైః   ।
సమిద్వరైశ్చ  త్రిశతం  దక్షిణాశాముఖో నిశి ॥ ౩౪॥
సప్తఘస్రానిదం  కుర్వన్మారయేద్రిపుముద్ధతమ్   ।
శతషట్కం జపేద్రాత్రౌ  శ్మశానే దివసత్రయమ్  ॥ ౩౫॥
తతో వేతాల ఉత్థాయ  వదేద్భావి శుభాశుభమ్ ।
ఉదితం కురుతే సర్వం కిఙ్కరీభూయ మన్త్రిణః  ॥ ౩౬॥
హనుమత్ప్రతిమాం భూమౌ విలిఖేత్తత్పురో మనూన్ ।
సాధ్యనామ ద్వితీయాన్తం విమోచయ విమోచయ ॥ ౩౭॥
తత్సర్వం మార్జయేద్వామహస్తేనాథ  పునలిర్ఖేత్  ।
ఏవమష్టోత్తరశతం   లిఖిత్వా మార్జయేత్పునః  ॥ ౩౮॥
ఏవం కృతే పరాధీనో ముచ్యతే నిగడాత్క్షణాత్  ।
ఏవం విద్వేషణాదీని కుర్యాత్తత్పల్లవం  లిఖన్ ॥ ౩౯॥
వశ్యార్థే సర్షపైర్హోమో    విద్వేషే కరవీరజైః  ।
కుసుమైరిధ్మకాష్ఠైర్వా   జీరకైర్మరిచైరపి   ॥ ౪౦॥
జ్వరే దూర్వాగుడూచీభిర్దధ్న  క్షీరేణ వా ఘృతైః  ।
శూలేహోమః కుబేరాక్షైరేరణ్డసమిధా  తథా ॥ ౪౧॥
తైలాక్తాభిశ్చ  నిర్గుణ్డీసమిద్భిర్వా   ప్రయత్నతః  ।
సౌభాగ్యే చన్దనైశ్చన్ద్రైః    రోచనైలాలవఙ్గకైః    ॥ ౪౨॥
సుగన్ధిపుష్పైర్వస్త్రాప్త్యై     తత్తద్ధాన్యైః   తదాప్తయే ।
తత్పాదరజసా రాజీలవణాక్తేన మృత్యవే ॥ ౪౩॥
కిమ్బహూక్తైర్విషే  వ్యాధౌ శాన్తౌ మోహే చ మారణే ।
వివాదే స్తమ్భనే ద్యూతభూతభీతౌ చ సఙ్కటే ॥ ౪౪॥
వశ్యే యుద్ధే నృపద్వారే సమరే చౌరసఙ్కటే ।
మన్త్రోఽయం  సాధితో దద్యాదిష్టసిద్ధిం   ధ్రువం  నృణామ్ ॥
హనుమద్యన్త్రమ్  -ధారణాయ
వక్ష్యే హనుమతో యన్త్రం  సర్వసిద్ధిప్రదాయకమ్   ।
వలయత్రితయం  లేఖ్యం పుచ్ఛాకారసమన్వితమ్ ॥ ౪౬॥

సాధ్యనామ లిఖేన్మధ్యే పాశబీజప్రవేష్టితమ్   ।
ఉపర్యష్టదలం  కృత్వా వర్మపత్రేషు  సంలిఖేత్ ॥ ౪౭॥
వలయం బహిరాలిఖ్య తద్వహిశ్చతురస్రకమ్  ।
చతురస్రస్య  రేఖాగ్రే త్రిశూలాని  సమాలిఖేత్ ॥ ౪౮॥
భూపురస్యాష్టవజ్రేషు   హ్సౌబీజం తు లిఖేత్తతః ।
కోణేష్వఙ్కుశమాలిఖ్య మాలామన్త్రేణ  వేష్టయేత్  ॥ ౪౯॥
తత్సర్వం వేష్టయేద్యన్త్రం   వలయత్రితయేన  చ ।
వస్త్రే శిలాయాం ఫలకే తామ్రపాత్రేఽథ   కుడ్యకే ॥ ౫౦॥
భూర్జే వో తాడపత్రే వా రోచనానాభికుఙ్కుమైః  ।
యన్త్రమేతత్సమాలిఖ్య  త్యక్తాశో బ్రహ్మచర్యవాన్  ॥ ౫౧॥
కపేః ప్రాణాన్ప్రతిష్ఠాప్య   పూజయేత్తం యథావిధి ।
సర్వదుఃఖనివృత్త్యై  తద్యన్త్రమాత్మని  ధారయేత్ ॥ ౫౨॥
జ్వరమార్యభిచారఘ్నం సర్వోపద్రవశాన్తికృత్  ।
యోషితామపి బాలానాం ధృతం జనమనోహరమ్ ॥ ౫౩॥
మాలామన్త్రః
మాలామన్త్రమథో  వక్ష్యే ప్రణవో  వాగ్ఘరిప్రియా   ।
దీర్ఘత్రయాన్వితా   మాయాపూర్వోక్తం కూటపఞ్చకమ్ ॥ ౫౪॥
తారో నమో హనుమతే ప్రకటాన్తే  పరాక్రమ  ।
ఆక్రాన్తదిఙ్మణ్డలతోయశోవీతి    చ తాన చ ॥ ౫౫॥
ధవలీకృతవర్ణాన్తే   జగత్త్రితయవజ్ర  చ ।
దేహజ్వలదగ్నిసూర్యకోట్యన్తే తు సమప్రభ  ॥ ౫౬॥
తనూరుహపదం రుద్రావతారపదమీరయేత్  ।
లఙ్కాపురీదహాన్తేనోదధిలఙ్ఘనవర్ణకాః   ॥ ౫౭॥
దశగ్రీవశిరః  పశ్చాత్కృతాన్తకపదం తతః ।
సీతాశ్వాసనవాయ్వన్తే సుతశబ్దముదీరయేత్  ॥ ౫౮॥
అఞ్జనాగర్భసమ్భూత  శ్రీరామాన్తే  తు లక్ష్మణ ।
నన్దకాన్తే  రకపిచసైన్యప్రాకారవర్ణకాః    ॥ ౫౯॥
సుగ్రీవసఖ్యకావర్ణా  రణవాలినిబర్హణ  ।

కారణద్రోణపర్వాన్తే  తోత్పాటనపదం వదేత్ ॥౬౦॥
అశోకవనవీత్యన్తదారణాక్షకుమారక ।
చ్ఛేదనాన్తే వనపదం రక్షాకరసమూహ చ ॥౬౧॥
విభఞ్జనాన్తే  బ్రహ్మాస్త్రబ్రహ్మశక్తిగ్రసేతి      చ ।
లక్ష్మణాన్తే శక్తిభేదనివారణపదం  పునః ॥౬౨॥
విశల్యౌషధివర్ణాన్తే   సమానయనవర్ణకాః  ।
బాలోదితాన్తే భాన్వన్తే మణ్డలగ్రసనేతి   చ ॥౬౩॥
రాక్షసీసఙ్ఘవర్ణాన్తే    విదారణ చ కుమ్భ చ ॥౬౪॥
కర్ణాదివధశబ్దాన్తే    పరాయణపదం వదేత్ ।
శ్రీరామభక్తిశబ్దాన్తే    తత్పరేతి సముద్ర చ ।
వ్యోమద్రుమలఙ్ఘనేతి   మహాసామర్థ్యమితి  చ ॥౬౬॥
మహాతేజఃపుఞ్జ వీత్యన్తే  రాజమానపదం పునః ।
స్వామివచనసమ్పాదితార్జునాన్తే  చ సంయుగే ॥౬౭॥
సహాయాన్తే కుమారేతి బ్రహ్మచారిన్పదం  వదేత్ ।
గమ్భీరశబ్దోఽత్రిర్వాయుర్దక్షిణాశాపదం    పునః ॥౬౮॥
మార్తణ్డమేరుశబ్దాన్తే    సకలేతి పదం వదేత్ ।
పీఠికార్చనశబ్దాన్తే   సకలేతి పదం పునః ॥౬౯॥
మన్త్రాగమాచార్య్య  మమ సర్వగ్రహవినాశన  ।
సర్వజ్వరోచ్చాటనేతి సర్వవిషవినాశన ॥ ౭౦॥
సర్వాపత్తినివారణ సర్వదుష్టేతి  సమ్పఠేత్ ।
నిబర్హణపదం  సర్వవ్యాఘ్రాదిభయతత్పరమ్  ॥ ౭౧॥
నివారణ సర్వశత్రుచ్ఛేదనేతి  పదం మమ ।
పరస్య చ త్రిభువనపుంస్త్రీనపుంసకాత్మకమ్   ॥ ౭౨॥
సర్వం జీవపదం పశ్చాజ్జాతం  వశయయుగ్మకమ్ ।
మమాజ్ఞాకారకం  పశ్చాత్సమ్పాదయ పదద్వయమ్ ॥ ౭౩॥
నానానామపదం ధేయాన్సర్వాన్రాజ్ఞః   స సమ్పఠేత్ ।
పరివారాన్మమేత్యన్తే సేవకాన్కురుయుగ్మకమ్ ॥ ౭౪॥

సర్వశస్త్రాస్త్రవీత్యన్తే    షాణివిధ్వంసయద్వయమ్ ।
మాయాదీర్ఘత్రయోపేతాహాత్రయం    చైహియుగ్మకమ్  ॥ ౭౫॥
విలోమపఞ్చకూటాని సర్వశత్రూన్హనద్వయమ్   ।
పరదాన్తేలాని పరసైన్యాని  క్షోభయద్వయమ్ ॥ ౭౬॥
మమ సర్వకార్యజాతం సాధయ ద్వితయం తతః ।
సర్వదుష్టదుర్జనాన్తే   ముఖాని కీలయ ద్వయమ్ ॥ ౭౭॥
ఘేత్రయం  హాత్రయం  వర్మత్రితయం  ఫట్త్రయం  తతః ।
వహ్నిప్రియాన్తో  మన్త్రోయం  మాలాసఞ్జ్ఞోఽఖిలేష్టదః   ॥ ౭౮॥
మహోపద్రవసమ్పాతే  స్మృతోఽయం దుఃఖనాశనః ॥ ౭౯॥
పఞ్చకూటమన్త్రః  ।
ద్వాదశార్ణాన్తిమాన్వర్ణాన్షట్త్యక్త్వైకం       తథాదిమమ్ ।
పఞ్చకూటాత్మకో మన్త్రో నిఖిలాభీష్టసాధకః  ॥౮౦॥
మునీ రామోఽథ గాయత్రీఛన్దో  దేవః కపీశ్వరః ।
పఞ్చబీజైఃసమస్తేన  షడఙ్గం  మునిభిః స్మృతమ్ ॥౮౧॥
రామదూతో లక్ష్మణాన్తే ప్రాణదాతాఞ్జనాసుతః   ।
సీతాశోకవినాశోఽథ లఙ్కాప్రాసాదభఞ్జనః   ॥౮౨॥
హనూమదాద్యాః పఞ్చైతే  బీజాద్యా ఙేసమన్వితాః ।
షడఙ్గమన్త్రాః   సన్దిష్టా  ధ్యానపూజాదిపూర్వకమ్ ॥౮౩॥
(ఓం) (ఐం) (శ్రీం )
ఏకాదశాక్షరో మన్త్రః
తారో వాక్కమలామాయాదీర్ఘత్రయసమన్వితాః   (హ్రాం  హ్రీం  హ్రూం )
పఞ్చకూటాని మన్త్రోఽయం  రుద్రార్ణోఽభీష్టసిద్ధిదః     ॥
(హ్స్ఫ్రేం ఖ్ఫ్రేం హ్సౌం హ్స్ఖ్ఫ్రేం  హ్సౌః)
అష్టాదశాక్షరో  మన్త్రః
అర్చనా పూర్వవచ్చాస్య పరో మన్త్రోఽభిధీయతే  ।
హృదయం (నమః) భగవన్ఙేన్తం   (భగవతే)ఆఞ్జనేయమహాబలౌ
(ఆఞ్జనేయాయ  మహాబలాయ)॥౮౫॥
తద్వద్వహ్నిప్రియాన్తోఽయం  మనురష్టాదశాక్షరః  ।

మునిరీశ్వర ఏవాస్యానుష్టుప్ఛన్దః   సమీరితమ్ ॥౮౬॥
హనుమాన్దేవతా  బీజం హుం శక్తిర్వహ్నివల్లభా  ।
ఆఞ్జనేయో  రుద్రమూర్తిర్వాయుపుత్రస్తథైవ     చ ॥౮౭॥
అగ్నిగర్భో రామదూతో బ్రహ్మాస్త్రవినివారణః   ।
ఏతైర్ఙేన్తైః    షడఙ్గాని  కృత్వా ధ్యాయేత్కపీశ్వరమ్ ॥౮౮॥
దహనతప్తసువర్ణసమప్రభం   భయహరం హృదయే విహితాఞ్జలిమ్  ।
శ్రవణకుణ్డలశోభిముఖామ్బుజం   నమత వానరరాజమిహాద్భుతమ్ ॥౮౯॥
అయుతం ప్రజపేన్మన్త్రం   దశాంశం జుహుయాత్తిలైః  ।
వైష్ణవే   పూజయేత్పీఠే పూర్వవత్కపినాయకమ్ ॥౯౦॥
జితేన్ద్రియో  నక్తభోజీ ప్రత్యహం  సాష్టకం  శతమ్ ।
జపిత్వా క్షుద్రరోగేభ్యో  ముచ్యతే దివసత్రయాత్  ॥౯౧॥
భూతప్రేతపిశాచాదినాశాయైవం   సమాచరేత్ ।
మహారోగనివృత్త్యై  తు సహస్రం  ప్రత్యహం  జపేత్ ॥౯౨॥
యతాశనోఽయుతం నిత్యం జపన్ధ్యాయన్కపీశ్వరమ్  ।
రాక్షసౌఘం వినిఘ్నన్తమచిరాజ్జయతి  ద్విషమ్ ॥౯౩॥
సుగ్రీవేణ  సమం రామం సన్దధానం  స్మరన్కపిమ్ ।
ప్రజప్యాయుతమేతస్య  సన్ధిం  కుర్యాద్విరుద్ధయోః  ॥౯౪॥
లఙ్కాం దహన్తం తం ధ్యాయన్నయుతం ప్రజపేన్మనుమ్  ।
శత్రూణాం  ప్రదహేద్గ్రామానచిరాదేవ   సాధకః ॥౯౫॥
ప్రయాణసమయే  ధ్యాయన్హనూమన్తం  మనుం జపన్ ।
యోయాతి సోఽచిరాత్స్వేష్టం  సాధయిత్వా గృహం వ్రజేత్  ॥౯౬॥
యః కపీశం సదా గేహే పూజయేజ్జపతత్పరః  ।
ఆయుర్లక్ష్మ్యౌ  ప్రవర్ధేతే   తస్య నశ్యన్త్యుపద్రవాః  ॥౯౭॥
శాదూర్లతస్కరాదిభ్యో  రక్షేన్మనురయం స్మృతః ।
ప్రస్వాపకాలే  చౌరేభ్యో దుష్టస్వప్నాదపి  ధ్రువమ్  ॥౯౮॥
పవనద్వితయం సద్యోజాతయుక్తం హనుపదమ్ ।
మహాకాలః శశాఙ్కాఢ్యః కామికాఫలకః క్రియా  ॥౯౯॥

సనేత్రాణాం  తమీనోగసాతోగిత ఆయురా । ???

ప్లీహనివారకో  మన్త్రః
ప్లీహరోగహరశ్చాస్య  మున్యాద్యం పూర్వవన్మతమ్ ।
ప్లీహయుక్తోదరే  స్థాప్యం  నాగవల్లీదలం  శుభమ్ ॥ ౧౦౧॥
తదుపర్యష్టగుణితం  వస్త్రమాచ్ఛాదయేత్తతః  ।
వంశజం శకలం తస్యోపరి ముఞ్చేత్కపిం స్మరన్ ॥ ౧౦౨॥
ఆరణ్యప్రస్తరోత్పన్నే   వహ్నౌ యష్టిం  ప్రతాపయేత్  ।
బదరీతరుసమ్భూతాం మన్త్రేణానేన  సప్తశః ॥ ౧౦౩॥
తయా సన్తాడయేద్వంశం శకలం జఠరస్థితమ్  ।
సప్తకృత్వఃప్లీహరోగో  నశ్యత్యేవ నృణాం క్షణాత్ ॥ ౧౦౪॥
(ఓం యోయోహనుమన్త ఫలఫలిత ధగధగిత ఆయురాషపరుడాహ ॥ )

పుచ్ఛాకారే సువసనే లేఖిన్యా కోకిలోత్థయా  ।
అష్టగన్ధైర్లిఖేద్రూపం     కపిరాజస్య సున్దరమ్  ॥ ౧౦౫॥
తన్మధ్యే ద్వాదశార్ణం  తు శత్రునామయుతం  లిఖేత్ ।
తేన మన్త్రాభిజప్తేన  శిరోబద్ధేన  భూమిపః ॥ ౧౦౬॥
జయత్యరిగణం సర్వం దర్శనాదేవ నిశ్చితమ్ ।
విజయధ్వజః
యుద్ధే జిగీషుర్నృపతిః పూర్వోక్తం లేఖయేద్ధ్వజే  ॥ ౧౦౭॥
ధ్వజమాదాయోపరాగే సంస్పర్శాన్మోక్షణావధి ।
మాతృకాం జాపయేత్పశ్చాద్దశాంశేన  చ హావయేత్ ॥ ౧౦౮॥
సర్షపైస్తిలసమ్మిశ్రైః     సంస్పర్శాన్మోక్షణావధి ।
గజస్థం  తం ధ్వజం దృష్ట్వా  పలాయన్తేఽరయోఽచిరాత్ ॥ ౧౦౯॥
రక్షాయన్త్రః
అథో హనుమతో యన్త్రం  వక్ష్యే రక్షావిధాయకమ్ ।
లిఖేదష్టదలం  పద్మం సాధ్యాఖ్యాయుతకర్ణికమ్  ॥ ౧౧౦॥
దలేష్వష్టార్ణమాలిఖ్య   మాలామన్త్రేణ  వేష్టయేత్  ।
తద్బహిర్మాయయావేష్ట్య  ప్రాణస్థాపనమాచరేత్   ॥ ౧౧౧॥

లిఖితం స్వర్ణలేఖిన్యా  దలే భూర్జతరోః  శుభే ।
రోచనాకుఙ్కుమాభ్యాం తు వేష్టితం  కనకాదిభిః ॥ ౧౧౨॥
సమ్పాతసాధితం యన్త్రం  భుజం వామూర్ధ్ని  ధారయేత్ ।
రణే జయమవాప్నోతి వ్యవహారే దురోదరే ॥ ౧౧౩॥
గ్రహైర్విఘ్నైర్విషైఃశస్త్రైశ్చౌరైర్నైవాభిభూయతే        ।
రోగాన్సర్వానపాకృత్య చిరం జీవతి భాగ్యవాన్ ॥ ౧౧౪॥
అష్టాక్షరో  మన్త్రః
వియదగ్నియుతం దీర్ఘషట్కాద్యం  తారసమ్పుటమ్ ।
అష్టార్ణో  మన్త్ర ఆఖ్యాతోమూలమన్త్రోఽథ  కథ్యతే ॥ ౧౧౫॥
(ఓం హ్రాం  హ్రీం  హ్రూం  హ్రైం  హ్రౌం  హ్రః  ఓం)
మాలామన్త్రోద్ధారః 
వజ్రకాయ  వజ్రతుణ్డ  కపిలేత్యథ పిఙ్గల  ।
ఊర్ధ్వకేశ  మహావర్ణ బల రక్తముఖేతి చ ॥ ౧౧౬॥
తడిజ్జిహ్వ  మహారౌద్ర దంష్ట్రోత్కటక  హద్వయమ్ ।
కరాలినే మహాదృఢప్రహారిన్నితివర్ణకాః   ॥ ౧౧౭॥
లఙ్కేశ్వరవధాయాన్తే మహాసేతుపదం తతః ।
బన్ధాన్తే   చ మహాశైలప్రవాహ   గగనేచర ॥ ౧౧౮॥
ఏహ్యేహి భగవన్నన్తే మహాబలపరాక్రమ  ।
భైరవాజ్ఞాపయైహ్యేహి    మహారౌద్రపదం  పునః ॥ ౧౧౯॥
దీర్ఘపుచ్ఛేన  వర్ణాన్తే   వేష్టయాన్తే  తు వైరిణమ్  ।
భఞ్జయ  ద్వితయం ఫట్ప్రణవాదిసమీరితః ॥ ౧౨౦॥
యుద్ధే జప్తో జయం దద్యాద్వ్యాధౌ వ్యాధివినాశనః ॥ ౧౨౧॥
(ఓం వజ్రకాయ  వజ్రతుణ్డ  కపిల పిఙ్గల  ఊర్ధ్వకేశ  మహాబల రక్తముఖ
తడిజ్జిహ్వ  మహారౌద్ర దంష్ట్రోత్కటక  హ హ కరాలినే మహాదృఢప్రహారిన్
లఙ్కేశ్వరవధాయ మహాసేతుబన్ధ మహాశైలప్రవాహ   గగనేచర
ఏహ్యేహి భగవన్ మహాబలపరాక్రమ  భైరవాజ్ఞాపయ   ఏహ్యేహి మహారౌద్ర
దీర్ఘపుచ్ఛేన  వైరిణం  భఞ్జయ  భఞ్జయ  హుం ఫట్ ॥ )

అష్టార్ణమాలామన్వోస్తు   మున్యాద్యర్చ్య తు పూర్వవత్ ।

భూరిణా కిమిహోక్తేన సర్వం దద్యాత్కపీశ్వరః ॥ ౧౨౨॥

